2018 жылғы 1 қаңтар мен 30 маусымға дейінгі аралықта  
Петропавл қаласы әкімдігінің «Петропавл қаласының әлеуметтік бейімделу орталығы» КММ қызметіндегі жемқорлық тәуекелдеріне 
ішкі талдау жүргізу жөніндегі анықтама 
                                           
Петропавл қаласы әкімдігінің «Петропавл қаласының әлеуметтік бейімделу орталығы» коммуналдық мемлекеттік мекемесі (бұдан әрі-орталық) заңды тұлға мәртебесіне ие, халықтың санитарлық-эпидемиологиялық салауаттылығын қамтамасыз ету, қаладағы қоғамдық тәртіпті нығайту, медициналық, әлеуметтік көмек көрсету функцияларын жүзеге асыру үшін мекеменің ұйымдастырушылық-құқықтық нысанында құрылған коммерциялық емес ұйым болып табылады. 
Орталықта «Халықты әлеуметтік қорғау саласында уақытша болу жағдайында арнаулы әлеуметтік қызметтер көрсету стандартына» сәйкес арнайы әлеуметтік қызметтер көрсетіледі. 
[bookmark: z272]   Стандарт белгілі бір тұрғылықты орны жоқ және бас бостандығынан айыру орындарынан босатылған және (немесе) қылмыстық-атқару инспекциясының пробация қызметі есебінде тұрған адамдарды стационарлық жағдайда тәулік бойы тұрақты (бір жылға дейін) немесе уақытша (тәуліктің түнгі уақытында) тұруға арналған, меншік нысаны мемлекеттік және мемлекеттік емес стационарлық үлгідегі ұйымдарда арнаулы әлеуметтік қызмет көрсетудің шарттарының көлемі мен тәртібіне қойылатын талаптарды белгілейді, уақытша болу ұйымдары қызметінің тәртібін, арнаулы әлеуметтік қызметтерді көрсету,  тоқтату (тоқтата тұру) шарттарын  айқындайды. 
Петропавл қаласы әкімдігінің «Петропавл қаласының әлеуметтік бейімделу орталығы» КММ штаттық саны 37,5 бірлікті құрайды, оның ішінде мынадай лауазымдар бос болып табылады: 1 бірлік (санитар). Жұмыстан босатылғандар: 5 , оның ішінде: 1 – зейнет демалысына шықты, 4 өз қалауы бойынша жұмыстан босатылды. 5 қызметкер жұмысқа қабылданды, директордың әлеуметтік жұмыс бойынша орынбасары, 2 күзетші, 1 - от жағушы-күзетші, 1 диеталық тамақтану жөніндегі медбике. 
Қызметкерлердің өтініштері қаралып, олардың жұмыстан кетуінің негізгі себебі қызметкерлердің бастамасымен (өз еркімен) болғаны анықталды. Жұмыс берушінің  еңбек қатынастарын бұзу туралы актілерді шығару кезінде еңбек заңнамасын бұзу фактілері анықталмады. 
Осы кезеңде жеке еңбек даулары туындаған жоқ, келісім комиссиясына тіркелген өтініштер болған жоқ. Барлық қызметкерлер  өздерінің қызметтік міндеттерін лауазымдық нұсқаулыққа сәйкес атқарады.  Орталықта мүдделер қақтығыстары орын алған жоқ. 
Орталық басшысының бұйрығымен өз лауазымдық міндеттерін тиісінше атқармаған 5 қызметкерге қатысты тәртіптік жаза қолданылды. 
Орталық өз қызметін Петропавл қаласы әкімдігінің «Петропавл қаласының әлеуметтік бейімделу орталығы» КММ Жарғысына сәйкес жүзеге асырады.  
[bookmark: _GoBack]Жарғыға сәйкес Орталықтың негізгі міндеттері: 
1. көмек алушыларға шұғыл әлеуметтік  көмек пен қолдау көрсету.
2. осы стандартпен белгіленген көлемдерге сәйкес уақытша болу жағдайында арнаулы әлеуметтік қызметтерді  көрсету.
3. қызмет алушылардың жеке дамуы, әлеуметтік-еңбек бейімделуі  деңгейін арттыруға бағытталған жеке қажеттіліктерін ескере отырып, арнаулы әлеуметтік қызмет көрсету.
4. арнаулы әлеуметтік көрсетілетін қызметтердің сапасы мен тиімділігін арттыру болып табылады.  
Орталықта жүргізілген тексеріс нәтижелері бойынша: 
«Солтүстік Қазақстан облысы бойынша тексеріс комиссиясы» ММ 2018 жылғы 16 наурыздағы аудиторлық іс-шарасының қорытындысы бойынша жіберілген бұзушылықтар туралы хабарлама келіп түсті: 
- аға медициналық бикеге қосымша демалыс күндерінің артық берілгені; 
- тұрғын үй жай-күйін жалдау бойынша шығыстар қайта есептелді;
- тауарларды жеткізу, қызметтерді көрсету және жұмыстарды орындау мерзімдерінің бұзылғаны;
- Қазынашылық органдарында келісімшарттарды тіркеу мерзімдерінің бұзылғаны;
- бухгалтерлік есепте операциялар мен оқиғалардың уақтылы көрсетілмеуі; 
- шаруашылық материалдардың басқа есепшотқа аударылуы.

   	Аудиторлық есепті қарастырғаннан кейін барлық анықталған бұзушылықтар жойылды. Ескертулер назарға алынды. Нормативтік-құқықтық актілерді түсіндіру бойынша оқуп-үйрену жүргізілді. Бас есепші өз қалауымен жұмыстан шығарылды, Орталықтың есепшісі мен заңгері тәртіптік жазаға тартылды. 

Б.К. Шарапединов, Орталық директорының м.а.  ____________________
Г.Э.Қарабаева, заңгер  _______________________
Ә.Т. Жүсіпов, құқықтық және кадрлар жұмысын ұйымдастыру секторының меңгерушісі  _____________________________ 
М.М. Тәліпов, тұрғын үй көмегі секторының меңгерушісі ____________

